
Annotatsiya. Ushbu magolada Markaziy Osiyoning o ‘ziga xos hududlaridan biri
bo ‘Ilmish Farg‘ona viloyati yer resurslarining hozirgi holati tahlil gqilingan. Magqgolada
viloyatning yer fondi, uning tarkibi va asosiy foydalanish yo ‘nalishlari haqida batafsil to ‘xatilib
o‘tilgan. Tuproq sho ‘rlanishi, eroziya, ifloslanish va degradatsiva kabi geoekologik
muammolarning sabab va ogqibatlari yoritib berilgan. Shuningdek, yer resurslarining
geoekologik holatini yaxshilash bo ‘vicha amalga oshirilayotgan va rejalashtirilayotgan chora-
tadbirlarga alohida e’tibor qaratilgan. Shuningdek, yer resurslarini barqaror boshqarish va
ulardan ogqilona foydalanishning muhimligi borasidagi tahlil natijalaridan kelib chiqib,
Farg‘ona viloyati yer resurslarining samaradorligini oshirish va geoekologik muammolarni
bartaraf etish uchun taklif va tavsiyalar ishlab chigilgan.

Kalit so‘zlar: yer resurslari, qishlog xo ‘jaligi, tuproq sho ‘rlanishi, tuproq eroziyasi,
tuproq ifloslanishi, ekologik muammolar, melioratsiya, ekologik bargarorlik, yer fondi, tuproq
unumdorligi.

Geoecological characteristics of land resources of Southern Ferghana

Annotation. This article analyzes the current state of land resources in the Fergana region,
one of the unique regions of Central Asia. The article details the land fund of the region, its
composition, and its main directions of use. The causes and consequences of geoecological
problems such as soil salinization, erosion, pollution, and degradation are highlighted. Also,
special attention is paid to the implemented and planned measures to improve the geoecological
condition of land resources. Also, based on the results of the analysis of the importance of
sustainable management of land resources and their rational use, proposals and
recommendations were developed to improve the efficiency of land resources in the Fergana
region and eliminate geoecological problems.

Kirish. Insoniyat jamiyati qadimdan birlamchi ehtiyojlarini tabiatdan olgan.
Aynigsa, yer va suv resurslari kishilar mavjudligining ajralmas qismi hisoblanadi.
Xususan, yer har ganday davlatning bargaror rivojlanishini ta’minlovchi asosiy
tabilty boyliklardan biridir. Yer — resurs sifatida qishloq xo‘jaligida ishlab
chiqarishning asosiy omili; turli xil mahsulotlarning joylashuv makoni; mehnat
yo‘naltirilgan obyekt sifatidagi mehnat predmeti; shuningdek, insonlar uchun turar
joy; hayvonot va o‘simliklar dunyosining yashash muhitidir. Har bir xalq va millat
yerni asosiy boyligi sifatida e’tirof etadi, bir nechta shart va omillarni birlashtirgan
holda qishloq xo°jaligidagi afzalliklarni yer orqali tavsiflaydi. Shu jihatdan, ushbu
magqolada geografik o‘rni, tabiiy sharoiti va potensial imkoniyatlari bilan alohida
o‘ringa ega bo‘lgan Markaziy Osiyo bag‘ridagi Farg‘ona vodiysining janubiy
qismlaridagi yer resurslarining o‘ziga xos jihatlari haqida tahlillar keltirilgan.

Magsad va vazifalar. Maqolaning maqsadi Janubiy Farg‘ona mintaqasining
O‘zbekiston qismi — Farg‘ona viloyati yer resurslarining geoekologik holatini
tahlil qilish va mavjud muammolarga yechim taklif etishdan iborat. Ushbu
maqsadni amalga oshirish uchun bir necha vazifalar belgilab olingan:

- yer resurslarining holatiga ta’sir etuvchi omillarni aniqlash;

- yer resurslarining geoekologik vaziyatining salbiylashuviga ta’sir etuvchi
noxush jarayonlarni ochib berish;

- tahliliy ma’lumotlar asosida taklif va tavsiyalar ishlab chiqish.

Metod va metodologiya. Mazkur magqolani yoritib berishda geografik
tagqoslash, statistik tahlil, kartografik metodlardan foydalanilgan. Shuningdek,
me’yoriy-huquqiy hujjatlar va ilmiy tadqiqot natijalariga asoslanib, tahlillar
amalga oshirilgan.

Natija va tahlillar. Farg‘ona vodiysi — G‘arbiy Tyanshanning janubiy,
Janubiy Tyanshanning shimoliy va Markaziy Tyanshanning g‘arbiy tarmogqlari
oralig‘ida joylashgan o‘ziga xos kotlovina hisoblanadi. Vodiy relyef jihatidan
markazdan atrofga tomon, g‘arbdan sharqqa tomon ko‘tarilib boradi. Mavjud tabiiy
sharoitning shakllanishi, tuproq va o‘simlik qoplamining tarkib topishi bevosita
uning ushbu joylashuvi bilan bog°‘liq.

Farg‘ona vodiysining eng aholi ko‘p joylashgan, agroirrigatsion yotqiziqlari
o‘ziga xos tuzilishga ega mintaga Sirdaryo va Turkiston-Oloy tizmalari oralig‘ida
joylashgan Janubiy Farg‘ona mintagasi hisoblanadi. Mintaganing o‘ziga xosligi

Sirdaryo daryosining kesib o‘tganligi, janubdan boshlanuvchi daryo va soylarning
faoliyati bilan bog‘lig. Ushbu maqola tavsilotlari Farg‘ona viloyatiga
bag‘ishlangan.

Farg‘ona viloyati tabity geografik jihatidan Respublikamizning sharqida,
Farg‘ona vodiysining janubida joylashgan bo‘lib, shimolda — Namangan, Andijon
viloyatlari, janub va sharqdan — Qirg‘iz Respublikasi (Batken viloyati), g‘arbda esa
Tojikiston Respublikasi (Sog‘d viloyati) bilan chegaradosh. Viloyatga vodiyning
tekislik qismi, Oloy va Turkiston tizmalarining tog‘oldi hududlari kiradi. Uning
umumiy maydoni 6,7 ming kv kmga teng bo‘lib, mamlakat hududining 1,5 foizini
tashkil etadi.

Yer resurslarining tarkib topishi geografik o‘rni bilan bog‘liq holda geologik
tuzilma bilan ham chambarchas alogadorlikka ega. Viloyat geologik tuzilishi
hududini tashkil etuvchi jinslarning tarkibi murakkab va rang-barang bo‘lib, tog‘lar
va qoyalar shaklida turli xil xususiyatga ega. Farg‘ona viloyatining geologik
tuzilishida turli yoshdagi yotqiziglar (paleozoydan to hozirgi to‘rtlamchi
davrgacha) ishtirok etadi. Eng gqadimgi paleozoy shakllanishlari baland tog‘larda
va baland tog* etaklarida paydo bo‘ladi. Balandliklarning pasayishi bilan qadimgi
jinslarning yosh qatlamlariga o‘zgarishi kuzatilmogda. Paleozoy tizimi silur,
devon, karbon va perm shakllanishlari bilan ifodalanadi. Silur davri yotqiziqglari
Turkiston va Oloy tizmalarida uchraydi.

Yer  resurslarining  muhim  xususiyatlaridan yana  biri tabiiy
komponentlarning tuzilishi, rivojlanishi bilan o‘zaro bog‘ligligligi va aloqadorligi
bir butunlikni hosil qilishidir. Shu bilan birga, viloyat hududining
geomorfologiyasi murakkab hududiy tabaqalangan bo‘lib, turli katta-kichiklikdagi
relyef shakllari va tabity geografik komplekslardan tashkil topgan. Viloyatda suv
resurslarning tarqalish qonuniyatlarida iglim komponentlari ham alohida o‘ringa
ega. Barcha tabily komponentlarning bir butunlik qonuniyati asosida tarkib topishi
hududning yer usti tuzilishiga juda katta ta’sir ko‘rsatgan.

Tabiily sharoit mavjud komponentlarga bog‘liq tarzda shakllanadi. Jumladan,
yerga mexanizmlar bilan ishlov berishni chegaralovchi va tuproqlaming unumdor
qatlami hajmini kamaytiruvchi salbiy omil yerning sur qo‘ng‘ir — toshloq
xususiyatga ega bo‘lishi hisoblanadi. Farg‘ona viloyatida ham bunday qoplamalar
ko‘plab targalgan. Shuningdek, oxirgi yillarda Namangan, Farg‘ona, Navoiy va
boshqga viloyatlarda toshloq adir yerlar o‘zlashtirildi, bu esa mazkur toifadagi
sug‘oriladigan yerlar maydonini 150 ming gektarga ko‘payishiga olib keldi.

Toshloq yerlar Farg‘ona viloyatining tog‘ oldi — Farg‘ona, So‘x, Rishton,
O‘zbekiston va Quva tumanlarida tarqalgan. Tuproqlarning ishlab chiqarish
mahsuldorligiga salbiy ta’sir ko‘rsatuvchi va unumdorligi pasayishiga olib

keluvchi omillardan biri suv va irrigatsiya eroziyasidir. Eng kuchli irrigatsiya
eroziyasi jarayonlari tog‘ oldi mintaqalaridagi to‘q bo‘z va tipikbo‘z tuproqlar
mintaqasida ko‘rinadi. Farg‘ona viloyatining So‘x va Farg‘ona tumanlarining
sug‘oriladigan yerlari irrigatsiya eroziyasiga duchor bo‘lgan.

Geomorfologik xususiyat, g‘arbdan havo oqimining bemalol kirib kelishi
tufayli shamol eroziyasi yoki deflyatsiya jarayonlari jadal rivojlangan. Aynigsa,
Qo‘gon tumanlari guruhida, asosan qumloq, qum va yengil qumoq tuproqlar keng
tarqalgan. Delfyatsiya jarayoni intensiv bo‘lsa-da, aholi sonining ortib borayotgani
hamda yer taqchilligini inobatga olib, oxirgi yillarda shamol kuchli esadigan
mintaqalarda qattiq shamol eroziyasiga uchragan maydonlaming ancha qismi
o‘zlashtirildi. Chunonchi, Farg‘ona viloyatining Buvayda, Dang‘ara, Uchko‘prik,
Yozyovon, Bog‘dod va Furqat tumanlari maydonlari shamol eroziyasiga uchragan.
Shu bilan birga, bu salbiy holatlar ko‘pincha birgalikda ta’sir ko‘rsatadi va
yerlarning umumiy sifatini baholashga (ya’ni tuproqglar bonitirovkasiga) tegishli
ravishda ta’sir giladi.

Farg‘ona viloyatining ma’muriy chegarasidagi umumiy yer maydoni 2024
yil I-yanvar holatiga ko‘ra, jami yerlar 675281 gektarni (shundan: sug‘oriladigan
yerlar esa 368,5 ming gektarni yoki umumiy yer maydonining 54,5 foizini) tashkil
qiladi. O‘zbekiston Respublikasi yer fondi yerlardan foydalanish maqsadi va
tartibiga ko‘ra o‘ziga xos xususiyatlarga ega bo‘lib, ular O‘zbekiston Respublikasi
Yer kodeksining 8-moddasiga asosan 8 ta toifaga bo‘lingan (1-jadval) hamda shu
asosda tartibga solib turiladi.

1-jadval
Farg‘ona viloyati yer fondining toifalari bo‘yicha taqsimlanishi
(ming ga. hisobida)
Umumiy yer maydon Umumiy yer maydon
(01.01.2012 holatiga) (01.01.2024 holatiga)
T/r Yer fondining toifalari Jami Jami
(ming Foiz hisobida | (ming | Foiz hisobida
ga.) ga.)
1 Qishloq xo°jaligiga mo‘ljallangan yerlar 5894 82,4 5323 78,8
2 Aholi punktlarining yerlari 169 23,6 18,6 2,7
3 Sanoat, transport‘, .aloqa, mudofaa va boshqa 218 3.05 51,1 75
magsadlarga mo‘ljallangan yerlar yerlar
4 Tabiatni. muhofaza . qilish‘, ' sog‘lomlashtirish  va 04 0.05 0.361 0,05
rekreatsiya maqsadlariga mo‘ljallangan yerlar
5 Tarixiy-madaniy ahamiyatga molik yerlar - - -

6 O‘rmon fondi yerlari 13,7 1,9 19,1 2,8

7 Suv fondi yerlari 14,5 2,02 20,5 3,0
8 Zaxira yerlar 58,6 8,1 33,0 4.8
Jami 714,7 100 675,2 100

Izoh: Jadval Suv va suvdan foydalanish to ‘g risidagi O ‘zbekiston me yoriy-huqugqiy hujjatlar
portali lex.uz ma’lumotlari asosida tuzilgan [12]

Obikor yerlarning kengayib borishi natijasida viloyatning sug‘orish
maydonlaridagi tuproglarni sho‘rlanish darajasi ortib bormoqgda. Farg‘ona viloyati
sug‘orish maydonlarida tarqalgan tuproqlarining asosiy qismida sho‘rlanish
darajasi past. Jumladan, sho‘rlanish darajasi 0-4 %o bo‘lgan tuproqlar Farg‘ona
tumani hududlarida tarqalgan. Sho‘rlanish darajasi 4-15 %o bo‘lgan tuproqlar esa
Quva, Qo‘shtepa, Buvayda, Rishton, O‘zbekiston va Beshariq tumanlarining pastki
qismlarida tarqalgan. Sug‘orish maydonlaridagi sho‘rlanish darajasi 15-25 %o
tuproqlar Dang‘ara, So‘x, Oltiariq, Toshloq tumanlari hududlarida rivojlangan
bo‘lsa, sho‘rlanish darajasi 25-39 %o bo‘lgan tuproglar esa Yozyovon, Bag‘dod va
Uchko‘prik tumanlarida tarqalgan. Lekin sug‘orish maydonlaridagi tuproqlarning
sho‘rlanish darajasi 65-70 %o, bo‘lgan maydonlar esa Beshariq O‘zbekiston,
Oltiariq va Rishton tumanlarining adir va tog‘oldi hududlarida, So‘x tumanining
janubiy gismida tarqalgan. Sho‘rlanish darajasi 70-78 %o bo‘lgan tuproqglar Furqat,
Beshariq va O‘zbekiston tumanlarining yuqori qismlarida tarqalgan. Tuproqglarning
sho‘rlanish darajasi 78-86 %o bo‘lgan maydonlar esa Shohimardon hududining
g‘arbiy qismlarida tarqalgan (1-rasm).

A

5 i -'" e et A .
' “I A2 et 1 1
. r‘ Z = e

—
TYAPOKNAPHWUHT LWUYPNaHWLL E:‘
napaxack (%) R i '@%
MM o-a [[111 ss-70 = E
4-15 773 70-78 _éf}y’f

E=is-25 76-86
=] 25-390 []ses-20
[ag-s3 [ o0-95
[_]sa-es [__]es-100 1 20 40 80 80, .

1-rasm. Farg‘ona viloyati sug‘oriladigan yer maydonlaridagi tuproqlar sho‘rlanish darajasi [5]

Farg‘ona wviloyati hududida sug‘orish maydonlaridagi tuproqlarning
sho‘rlanish darajasi 86-100% bo‘lgan maydonlar uchramaydi. Bunga sabab,
viloyat hududidagi geologik hosilalarning asosiy qismi zamonaviy to‘rtlamchi
davr yotqiziglari hisoblanadi. Ular asosan yer usti suvlarining geologik ishi
(yemirish., tashib keltirish va to‘plash) natijasida hosil bo‘lgan. Yemirish,
tashib keltirish va to‘plash jarayonida yotqiziglarning tarkibidagi tuzlarni eritib,
o‘zlari bilan olib ketadi. Umumiy qilib aytganda, viloyatdagi geoekologik
jarayonlar kishilik faoliyati ta’sirida yanada o°zgarib bormoqda. Xususan,
yerlarning jadal o‘zlashtirilishi, ishlab chiqarish tarmoqlar to‘rini zichlasha borishi,
sug‘orish natijasida sho‘rlanish va eroziyaning kuchayib borayotgani fikrimizning
yorqin dalilidir.

Xulosa qilib aytganda, Farg‘ona viloyatining yer resurslari hududning
igtisodiy va ijtimoiy rivojlanishida muhim ahamiyat kasb etadi. Viloyatning jami
675 281 gektar yer maydoni turli toifalarga bo‘linib, qishloq xo‘jaligi, sanoat, aholi
yashash joylari, o‘rmon fondi va boshga maqgsadlar uchun foydalaniladi. Yer
fondining eng katta qismi, ya'ni 532 345 gektari qishloq xo‘jaligi uchun ajratilgan
bo‘lib, bu yerlar viloyatning qishloq xo°jaligi mahsulotlarini yetishtirishdagi asosiy
manba hisoblanadi.

Geoekologik muammolar, xususan, tuproq sho‘rlanishi, eroziya, ifloslanish
va tuproq degradatsiyasi Farg‘ona viloyati yer resurslarining samaradorligini
pasaytiradi. Tuproq sho‘rlanishi, sug‘orish tizimlarining noto‘g‘ri ishlashi va
melioratsiya choralari yetarli darajada ko‘rilmagani natijasida hosildorlikni
kamaytiradi. Tuproq eroziyasi, yomg‘ir va shamol eroziyasi natijasida unumdor
qatlamlarning yo‘qolishiga olib keladi, bu esa qishloq xo‘jaligi hosildorligini
pasaytiradi. Tuprogning sanoat chiqindilari, kimyoviy o‘g‘itlar va pestitsidlar bilan
ifloslanishi esa tuprogning biologik faoliyatiga va inson salomatligiga zarar
yetkazadi.

Yer resurslarining ekologik holatini yaxshilash uchun qator chora-tadbirlar
amalga oshirilishi zarur. Melioratsiya va sug‘orish tizimlarini modernizatsiya
qilish, zamonaviy sug‘orish texnologiyalaridan foydalanish, yerlarni drenajlash va
tuproq sho‘rlanishiga chidamli ekinlarni ekish sho‘rlanish muammosini bartaraf
etishga yordam beradi. Tuproq eroziyasiga qarshi kurashish uchun esa
konservatsion texnologiyalarni joriy etish, minimal ishlov berish, qoplama
o‘simliklar ekish va himoya o‘rmonzorlari yaratish kabi chora-tadbirlar amalga
oshirilishi lozim. Tuprogning ifloslanishini kamaytirish uchun ekologik nazoratni
kuchaytirish va chiqindilarni qayta ishlash tizimlarini yaxshilash muhimdir.

Shuningdek, yer resurslaridan barqaror va ogqilona foydalanish, qishloq
xo‘jaligi texnologiyalarini takomillashtirish, ekologik nazoratni kuchaytirish va

yerlarning ekologik barqarorligini ta'minlash orqali Farg‘ona viloyatining yer
resurslaridan samarali foydalanish mumkin. Bu nafaqgat viloyat iqtisodiyotining
barqaror rivojlanishiga hissa qo‘shadi, balki ekologik muammolarni bartaraf
etishga ham xizmat qiladi. Yer resurslarini samarali boshqarish va ulardan oqilona
foydalanish viloyatning kelajak avlodlari uchun sog‘lom va barqaror mubhit
yaratishga yordam beradi.

